
Р О Д О В О  О Д Г О В О Р Н О  Б У Џ Е Т И Р А Њ Е  В О  О П Ш Т И Н А  С Т Р У Г А

50.980  граѓани

 25.625 жени

25.355  мажи

 15.098 домаќинства

Бриф 15  Ж и в о т н а  с р е д и н а

О п ш т и н а  С т р у г а  За подготовката и реализацијата на
Програмата за активностите на општина
Струга од областа на заштита на животната
средина и природата за 2022 година ,
констатирано е дека е изработена во тесен
круг во општината, без вклучување на
барањата на граѓанските организации и
локалната заедница, искажани на форумот
на заедницата во 2021 година, ниту на
вработените од општината. Евидентно е
дека општина Струга и одговорните
сектори и одделенија во континуитет ги
планираат истите активности што покажува
дека не се следат приоритетите и барањата
на граѓаните во областа животна средина.
Исто така активностите не се соодветно
буџетирани и спроведени, согледувајќи го
мноштвото проблеми на овој план. 

Не може да се види дека општина Струга
прави напори да ја вклучи и родовата
перспектива во оваа Програма, согласно
со Законот за еднакви можности на
жените и мажите. Програмата ни
формално, ни суштински не се повикува
на Законот, во кој се дефинирани
обврските на институциите на
централно и локално ниво во сите
области на општественото живеење,
вклучувајќи ја и заштитата на животната
средина и природата. Не е водено
сметка за еднаков пристап на жените и
мажите во креирањето на политиките на
локално ниво, имајќи ги предвид
нивните специфичните потреби.

Главните проблеми во животната средина се
идентификувани на Форумот во заедницата, јуни
2021 година со фокус група од 44 учесници (32
жени и 12 мажи), претставници од локалните
институции, граѓански организации и граѓани,
организиран во рамки на проектот Низ женски
леќи.  Дури 8 од вкупно 15 проблеми биле во
областа на животната средина.

За реализација на Програмата за активности на
општина Струга од областа на заштита на
животната средина и природата за 2022 година
со буџетот се планирани:

23.560.000 МКД



Н и з  ж е н с к и  л е ќ и

3 или 60,0% од вклучените, преку
предлагање содржина на програмата;
1 или 20,0% од вклучените, преку
пресметување на буџетски содржини;
 1 или 20,0% од вклучените, преку
други активности. 

Од испитаниците за тоа колку лица биле
директно вклучени во креирањето на
Програмата за животна средина
одговориле 25 лица од кои:
Оние што биле вклучени, 
се запрашани на кој начин 
било тоа, а сите 5 или 100%
 од вклучените, одговориле
 дека било тоа како вработени во
општинската администрација.
Оние што биле вклучени, се запрашани
кој е нивниот придонес, а одговорите се
следни:

На прашањето дали се запознаени со
Програмата, 20 лица или 66,7%
одговориле позитивно, а 10 лица или
33,3% негативно.

На прашањето колку Програмата ги
задоволува нивните потреби и
приоритети, 22 лица или 73,3%
одговориле позитивно, а 8 лица или 26,7%
негативно. 
Сепак кога се побара да наведат примери
од Програмата што се во нивен интерес, не
знаеа да наведат.

Не
80%

Да
20%

К о р и с т е н а  Р О Б  а л а т к а :
А н а л и з а  н а  к о р и с н и ц и

Резултатите од анкетата укажуваат дека
Програмата за животна средина 2022 е креирана
од мал број општински службеници и дури ни
сите колеги не се информирани за нејзината
содржина во процесот на креирање. Не се
доследни одговорите на прашањето за тоа колку
се задоволни од содржината на Програмата,
зашто поголемиот дел одговараат позитивно, но
кога се прашани што би додале, знаат да наведат
решавање на конкретните проблеми. Ова говори
дека поголемиот дел, 80%, се заинтересирани за
подобра животна средина, но дека немаат
проценка за влијанието врз мажите и жените,
посебно. Ова укажува и дека креаторите на
Програмата не обрнале внимание ниту на
искажаните барања и очекувања на граѓаните
присутни на Форумот на заедницата од 2021,
туку едноставно ги повториле содржините на
Програмата од претходната година.

На прашањето кои се најголеми корисници на
мерките и буџетот од Програмата (жените,

мажите, подеднакво жените и мажите), 
24 или 80% не знаеле да одговорат, а 6 или

20% одговориле дека се подеднакво жените и
мажите.

На прашањето чии потреби и приоритети
задоволува повеќе Програмата (на жените, на
мажите, или подеднакво жените и мажите), 

20 или 66,7% одговориле дека не знаат
одговор, а 10 или 33,3% дека е тоа подеднакво

за жените и мажите.



К о р и с т е н а  Р О Б  а л а т к а :
А н а л и з а  н а  к о р и с н и ц и

Г л а в н и  н а о д и  

Н и з  ж е н с к и  л е ќ и

Не може да се види дека општина Струга
прави напори да ја вклучи и родовата
перспектива во оваа Програма, согласно со
Законот за еднакви можности на жените и
мажите. Програмата ни формално, ни
суштински не се повикува на Законот, во кој
се дефинирани обврските на институциите
на централно и локално ниво во сите
области на општественото живеење,
вклучувајќи ја и заштитата на животната
средина и природата. Не е водено сметка за
еднаков пристап на жените и мажите во
креирањето на политиките на локално ниво,
имајќи ги предвид нивните специфичните
потреби.
Се забележува дека стручните лица кои ја
подготвиле не се сензитивни за родовата
рамноправност и родово одговорното
буџетирање, како алатка за утврдување на
потребите на граѓаните и полезноста од
нејзиното спроведување.  

Повеќе средства за намалување на
загадувањето и уништувањето на животната
средина;
Да се преземаат мерки за подобра и почиста
околина;
Заштита од кучиња;
Решавање на проблемот со депонијата;

ќе бидат задоволени потребите за чиста
животна средина 5 или 16,7%;
Реализација на предложените активности би
се реализирала, 5 или 16,7%;

Предлозите на испитаниците за тоа што да биде
вклучено во Програмата за животна средина за
следната година, се следниве:

Испитаниците сметаат дека со внес на нивните
предлози во Програмата:

Сепак, 5 или 16,7%, не веруваат дека ќе имаат слух
надлежните, секогаш е изговор дека им требаат
многу пари и време, додека 15 испитаници не
знаат или не се заинтересирани.
Важни подрачја од животната средина, особено
за жените не се буџетираат преку Програмата за
животна средина и природа, туку преку други
програми. Имено, имајќи предвид дека жените,
особено во руралните средини, се најдолго
време дома и вршат домашни и градинарски
работи, како и грижа за децата, за нив
користењето, пристапноста и штедењето на
водата за пиење се  многу важни. Треба да имаат
информации и за отпадните води и дали и за што
може да ги користат, поради што езерскиот
колектор е значаен за жените, за да знаат дека
поради неговата нефунционалност понекогаш
при големи дождови се преливаат фекалии.
Осветлувањето на парковите е исто така многу
важно, заради сигурност на жените и
девојчињата и превенција од секаков вид
насилство. За жените има посебно значење и
контролата на уништувањето зеленилото во
градот и околу него. Сугерирано беше и
рекомпонирање на програмата, во насока на
поголема транспарентност на содржината и
буџетот.

Oпштината и Комисијата за животна
средина не вклучиле голем дел од
барањата на граѓаните, како на пример:
дислокација на постоечката депонија,
замена на азбестните цевки на
водоводната и канализационата мрежа,
спречување на палењето на трската во
езерото, кампања за подигнување на
еколошката свест, поставување контејнери
за селекција на отпад и потпишување со
колективен постапувач, спречување на
неконтролирано сечење на дрва од
урбаното зеленило и на планините.
Разликата е уште поголема ако се
разгледуваат издвоените средства, кои се
нереални за решавање на сериозните
проблеми како што е депонијата, на
пример. 



З А К Л У Ч О Ц И  

Содржината и формата на Програмата за
2022 година ја следи Програмата за 2021
година, што од една страна може да се
толкува како посветеност за
континуирано спроведување на
активностите од областа на животната
средина и природата. Од друга страна,
пак, се констатира дека  потребите на
корисниците, односно на граѓаните,
искажани на Форумот во јуни 2021
година, изработувачите на Програмата за
2022 година не ги зеле предвид. Имено,
не биле земени предвид заклучоците и
барањата на граѓаните на Општина Струга,
како што се дислокација на депонијата,
обезбедување осветлување во парковите
во пристапот до објекти и обезбедување
колектор. Ова уште еднаш укажува на
несензитивноста на општината за
родовата рамноправност и
неинформираноста за обврските од
Законот за еднакви можности на жените и
мажите. Осветлувањето на парковите е
многу важно за жените и децата затоа што
тие ги користат најчесто а и најчесто се
потенцијални жртви на секаков вид
насилство и вознемирување а оттука е
важна нивната безбедност како и на
автобуските постојки каде чекаат автобус
особено за работа во трета смена. Исто
така дислокацијата на депонијата која
претставува извор на зараза за децата е
многу важна од аспект на нивна заштита
од различни болести и секако колекторот
за прочистување на езерото. Од
прикажаното во Програмата и буџетот за
2022 година на општина Струга може да
се забележи дека стручните лица кои ја
подготвиле не се сензитивни за прашањата
од областа на родова рамноправност и
родовото одговорно буџетирање.

Општина Струга има Сектор за урбанизам,
комунални дејности, сообраќај и заштита на
животна средина. Во секторот постојат две
одделенија, Одделение за комунална
инфраструктура и сообраќај и Одделение за
животна средина, кое е вклучено во
активностите поврзани изработка на Програмата
за заштита на животна средина и природата за
2022 год. Сепак и покрај тоа што нотираат дека
оваа Програма е за граѓаните на општина Струга,
во Програмата не можеме да видиме дека во
иницирање и креирање на Програмата, како  и во
активностите, ги вклучиле граѓанските
организации или локалната заедница, како ни
бројот на вклучени жени и мажи.
Дополнително, нема планирани мерки и
активности наменети за едукација на посебни
целни групи граѓани како што се жени, мажи и
ранливи категории, кои треба да бидат
информирани, но и вклучени во креирање на
програмата, со цел да ги претстават нивните
проблеми и потреби од областа која ја покрива
Програмата.

Во Програмата никаде не се повикува на  Законот
за еднакви можности на жените и мажите, во кој
се дефинирани обврските на институциите на
централно и локално ниво во сите области на
општественото живеење, вклучувајќи ја и
заштитата на животната средина и природата,
ниту дека таа програма ќе придонесе во еднаков
пристап на жените и мажите во креирањето на
политиките на локално ниво, имајќи ги предвид
специфичните потреби на жените и мажите.
Во Програмата нема дефинирано буџет кој е
родово сензитивен и ги зема предвид потребите
на жените и мажите во општината.
Во целите на Програмата и во активностите нема
никаде област родова рамноправност и еднакви
можности, споменати се само граѓаните
генерално.



Оваа публикација е финансирана од Европската Унија.
Нејзината содржина е единствена одговорност на
авторите и не мора да ги одразува ставовите на
Европската Унија. 

Б У Џ Е Т С К А  
И Н И Ц И Ј А Т И В А  

Ш т о  п р е д л а г а м е  о п ш т и н а т а  д а
п р е з е м е ?

К о л к у  ќ е  ј а  ч и н и  о п ш т и н а т а ?

Препораки до општината и општинските
служби:

1. Организирање на промотивни и едукативни
настани за можностите за зајакнување на жени-
земјоделки.
2. Да се обезбеди обука на целата
администрација, вклучувајќи ги и техничките
служби и советниците  за концептот на родова
рамноправност, родова перспектива на
животната средина, климатските промени и
природата и родово одговорно буџетирање. 
3.Да се обезбеди конкретна обука и
менторство за подготовка на родово
сензитивни програми кои би имале и посебни
делови кои се однесуваат на влијанието на
програмите врз мажите и жените.
4. Организирање на едукатиvни трибини во
училиштата и на јавните простори за
покревање на свеста на граѓаните на општина
Струга за заштитата на животната средина.
5. Поставување на контејнери за селекција на
отпад на територија на општина Струга.
6.Дислокација на постоечката депонија која е
во непосредна близина на населено место и
изработка на план за регионална депонија.

160.000 МКД

25.200.000 МКД
корпи за отпадоци по домаќинства

301.000 МКД

84.000 МКД

228.000 МКД

Потреба од финансика поддршка
 од ЕУ фондови

Овој бриф е дел од публикацијата Родовата
еднаквост и заштита на животната во општина
Струга која е подготвена од Здружение за
еколошко одржлив развој - Зелен Институт во
рамките на програмата за подгрантирање на
проектот “Низ женски леќи: покревање на
политики и буџетски иницијативи, следење на
спроведувањето на локалните акциски планови
за родова еднаквост”.


